
PER ORGANIZIMIN DHE FUNKSIONIMIN E KONTROLLIT TELARTETE
SHTETIT

Né mbéshtetje té neneve 81, 83, pika 1, dhe 162 deri né 165 té Kushtetutés, me propozimin e
deputetit Erion Brage,

KUVENDI
| REPUBLIKES SE SHQIPERISE
VENDOSI:
KREU I
DISPOZITA TE PERGJITHSHME
Neni 1
Objekti

Ky ligj pércakton rregullat qé kané té bé&né me organizimin, funksionimin, detyrat dhe
kompetencat e Kontrollit té Larté té Shtetit né Republikén e Shqipérisé.

Neni 2
Qéllimi

Kontrolli i Larté i Shtetit, népérmjet auditimeve, synon pérdorimin me efektivitet, eficencé dhe
ekonomicitet té fondeve publike, pronés publike dhe asaj shtetérore, zhvillimin e njé sistemi té
pérshtatshém té menaxhimit financiar, kryerjen si duhet té aktiviteteve administrative, si dhe
informimin e autoriteteve publike dhe publikut, népérmjet publikimit té raporteve té tij.

Neni 3
Pérkufizime
Né kété ligj, termat dhe shprehjet e méposhtme kané kéto kuptime:

1. “Auditim” nénkupton veprimtariné e auditimit, t& kryer nga Kontrolli i Larté i Shtetit, i cili
pérfshin auditimin e pérputhshmérisé, auditimin financiar, auditimin e performancés, auditimin e
IT-s&, si dhe auditimin e kombinuar té tyre.

Né kété ligj termi “auditim” ka té njéjtin kuptim me termin “kontroll” t& pérdorur né nenet 162,
pika 1, 163 dhe 164, pika 1, shkronja “c”, té Kushtetutés.



2. “Auditim financiar” nénkupton njé vlerésim té pavarur, gé rezulton né njé opinion me siguri té
arsyeshme, nése gjendja e raportuar financiare e njé subjekti té audituar, rezultatet dhe pérdorimi
I burimeve jané paraqgitur né ményré té drejté dhe né pérputhje me kuadrin ligjor té raportimit
financiar.

3. “Auditim i IT-sé” nénkupton njé ekzaminim té zbatimit té sistemeve IT pér té siguruar gé ato
pérmbushin nevojat e subjektit té audituar, pa komprometuar siguring, privatésing, koston dhe
elemente té tjera kritike té veprimtarisé sé subjektit té audituar.

4. “Auditimi i performancés” ka té béjé me auditimin e ekonomicitetit, eficencés dhe efektivitetit
dhe pérfshin:

a) auditimin e ekonomicitetit, gé nénkupton minimizimin e kostos sé burimeve qé pérdoren né njé
veprimtari publike, duke mos cenuar cilésiné e tij.

b) auditimin e eficencés, gé nénkupton optimizimin e raportit burime-rezultate té veprimtarisé
publike, duke modifikuar proceset, strukturat dhe gjithé zinxhirin ekonomik té vlerés, né
pérputhje me standardet kombétare e ndérkombétare dhe praktikat mé té mira.

¢) auditimin e efektivitetit, gé nénkupton vlerésimin e rezultateve pérfundimtare dhe objektivave
té vendosura, né pérputhje me politikat e subjektit té audituar.

5. “Auditim i pérputhshmérisé” nénkupton dhénien e njé vlerésimi objektiv, profesional e té
pavarur, mbi shkallén e ndjekjes nga subjekti i audituar té rregullave, ligjeve dhe rregulloreve,
politikave, kodeve té vendosura apo termave dhe kushteve, mbi té cilat éshté réné dakord.

6. “Auditim i rregullshmérisé” pérfshin:

a) verifikimin e pérgjegjésisé financiare té subjekteve pérgjegjése, i cili pérfshin ekzaminimin
dhe vlerésimin e té dhénave financiare, si dhe shprehjen e mendimeve pér pasqyrat financiare;

b) verifikimin e pérgjegjésisé financiare té njésive té qeverisjes sé pérgjithshme;

c) auditimin e sistemeve financiare dhe transaksioneve, duke pérfshiré edhe vlerésimin e
pérputhshmérisé me ligjet dhe rregulloret;

¢) auditimin e sistemit té kontrollit té brendshém financiar publik dhe té funksionimit té auditimit
té brendshém;

d) auditimin e integritetit dhe pérputhshmérisé sé vendimeve administrative té marra nga subjekti
I audituar, dhe

dh) raportimin e té gjitha ¢céshtjeve té tjera qé dalin nga apo gé lidhen me auditimin, té cilat
Kontrolli i Larté i Shtetit i konsideron té réndésishme pér t’u béré publike.

7. “Auditues shtetéror” éshté népunés i Kontrollit té Larté té Shtetit gé kryen aktivitete té
auditimit (té jashtém) té sektorit publik.

8. “Buxhet” éshté térésia e té ardhurave, shpenzimeve dhe financimeve té geverisjes gendrore e



vendore dhe té fondeve speciale, té cilat miratohen me ligj nga Kuvendi i Shqipérisé ose me
vendim té késhillit té njésisé sé geverisjes vendore.

9. “Fonde publike” jané té gjitha fondet, pérfshiré edhe fondet e Bashkimit Europian dhe té
donatoréve té tjeré, kur me ligj té vecanté nuk éshté parashikuar ndryshe, té cilat mblidhen,
arkétohen, mbahen, shpérndahen e shpenzohen nga njésité e sektorit publik dhe gé pérbéhen nga
té ardhurat, shpenzimet, kredité dhe grantet pér njésité e sektorit publik.

10. “Qeverisje e pérgjithshme” éshté térésia e njésive té geverisjes gendrore, vendore dhe té
fondeve speciale.

11. “Fond special” éshté fondi i krijuar me ligj, i cili ka si burime té ardhurat e krijuara me ligj,
gé pérdoren vetém pér financimin e funksioneve apo té veprimtarive té vecanta té geverisjes
gendrore apo vendore.

12. “Njési té geverisjes gendrore” jané njésité e pushtetit ekzekutiv, legjislativ dhe gjygésor, té
krijuara me Kushtetuté, si dhe ato té krijuara me ligj ose vendim té Késhillit t& Ministrave, gé
kané si veprimtari té tyre parésore pérmbushjen e funksioneve té geverisjes gendrore.

13. “Njési té geverisjes vendore” jané njésité e niveleve té ndryshme vendore, té krijuara me ligj,
gé kané si veprimtari té tyre parésore pérmbushjen e funksioneve té geverisjes vendore, brenda
njé territori té caktuar.

14. “Standarde té auditimit” jané njé grup konceptesh, parimesh udhézuese, procedurash dhe
metodash, tek té cilat organi auditues bazohet né kryerjen e auditimit.

15. “Subjekte té audituara” jané té gjitha institucionet e geverisjes gendrore, organet e pushtetit
vendor, institucionet e tjera gendrore dhe vendore, gé kryejné funksione publike, institucionet e
pavarura e shogérité tregtare apo té cdo forme tjetér, pérfshiré ato financiare, ku kapitali shtetéror
éshté mbi 50 pér gind ose kur huat, kredité dhe detyrimet e tyre garantohen nga shteti.

16. “Organizata Ndérkombétare e Institu-cioneve Supreme té Auditimit” (INTOSAI) pérfshin
institucionet supreme té auditimit té shteteve anétare té Organizatés sé Kombeve té Bashkuara, e
cila ka si funksion kryesor nxjerrjen e metodave dhe standardeve té auditimit dhe ofrimin e
trajnimeve ndaj institucioneve té auditimit publik.

17. “Organizata Europiane e Institucioneve Supreme té Auditimit” (EUROSAI) éshté njé
organizaté e pavarur, jopolitike, e cila promovon bashképunimin dhe nxit shkémbimin e ideve,
eksperiencave dhe teknikave ndérmjet Institu-cioneve Supreme té Auditimit.

18. “Federata Ndérkombétare e Kontabilistéve” (IFAC) éshté njé organizaté ndérkombétare, e
cila ka pér mision dhénien e ndihmesés né zhvillimin, adoptimin dhe implementimin e
standardeve ndérkombétare té kontabilitetit.

Neni 4
Statusi i institucionit

Kontrolli i Larté i Shtetit éshté institucioni mé i larté shtetéror i auditimit té& jashtém né



Republikén e Shqipérisé, i pavarur, i cili i ushtron kompetencat e tij duke iu nénshtruar
Kushtetutés dhe ligjeve né fuqi.

Kontrolli i Larté i Shtetit éshté njé organ i depolitizuar dhe i departizuar.
Neni 5

Selia, stema dhe vula

1. Kontrolli i Larté i Shtetit e ka seliné né Tirané.

2. Kontrolli i Larté i Shtetit ka stemén dhe vulén e tij, gé pérbéhet nga njé kombinim ndérmjet
stemés shtetérore té Republikés sé Shqipérisé dhe vitit té tij té krijimit.

Neni 6
Fusha e veprimit

1. Kontrolli i Larté i Shtetit auditon né pérputhje me Kushtetutén, ligjet, aktet nénligjore,
manualet né fuqi, si dhe standardet ndérkombétare té auditimit.

2. Auditimi mbulon fushat e pérputhshmérisé, ligjshmérisé, rregullshmérisé, menaxhimit
financiar, kontabilitetit, si dhe ekonomicitetin, eficencén dhe efektivitetin e administrimit té
fondeve dhe pronés publike apo shtetérore.

3. Kontrolli i Larté i Shtetit, né veprimtariné e tij, duhet té reflektojé shkallén mé té larté té
standardeve ndérkombétare t€ INTOSAI-t dhe IFAC-it, si dhe rezolutat e Kongreseve té
INTOSAI-t dhe EUROSAI-t.

Neni 7
Buxheti

1. Buxheti i Kontrollit té Larté té Shtetit financohet nga Buxheti i Shtetit, né té cilin pasgyrohet si
institucion i veganté.

2. Kontrolli i Larté i Shtetit propozon ¢do vit projektbuxhetin e tij né Komisionin pér Ekonominé
dhe Financat, i cili e shgyrton dhe e paraget pér miratim né Kuvend, si pjesé integrale t& Buxhetit
té Shtetit.

3. Kontrolli i Larté i Shtetit zbaton né ményré té pavarur buxhetin e tij, té miratuar nga Kuvendi.

4. Kontrolli i Larté i Shtetit pérgatit ¢do vit llogarité e tij financiare, né pérputhje me
legjislacionin mbi buxhetin. Llogarité auditohen nga njé grup audituesish té pavarur, té
pérzgjedhur nga Komisioni pér Ekonominé dhe Financat dhe t& miratuar nga Kuvendi. Ky grup
audituesish raporton pér veprimtariné e tij né Kuvend.

5. Kontrolli i Larté i Shtetit ka té drejté té pérdoré té ardhurat dytésore, té pérfituara nga projektet
ndérkombétare dhe botimet e tij.



Neni 8
Bashképunimi

1. Kontrolli i Larté i Shtetit, né funksion té ushtrimit té veprimtarisé sé tij, bashképunon me
institucione té tjera té larta té auditimit apo me organizata profesionale, vendase apo
ndérkombétare.

2. Bashképunimi nénkupton anétarésimin, pjesémarrjen né formé té pérshtatshme pér auditimin,
shkémbimin e eksperiencave dhe kryerjen e trajnimeve té pérbashkéta, ku né ¢do rast Kontrolli i
Larté i Shtetit pérfagéson dhe mbron interesat e Republikés sé Shqipérisé.

KREU 11

KOMPETENCAT, TE DREJTAT DHE DETYRAT
Neni 9

Plani i auditimeve

1. Kontrolli i Larté i Shtetit vendos né ményré té pavarur dhe né ¢do kohé pér planin e
veprimtarisé seé tij.

2. Kontrolli i Larté i Shtetit, gjaté pércaktimit té planit té tij t€ auditimeve, mund té marré né
konsideraté edhe propozimet e béra nga njésité e tjera té geverisjes sé pérgjithshme.

Neni 10
Kompetencat
1. Kontrolli i Larté i Shtetit, né pérputhje me funksionin e tij, ka pér kompetencé:

a) auditimin e zbatimit té buxhetit nga njésité e qeverisjes sé pérgjithshme, duke pérfshiré
llogarité vjetore té buxhetit;

b) auditimin e mbledhjes sé té ardhurave publike;

¢) auditimin e pérdorimit, administrimit dhe mbrojtjes sé fondeve publike dhe pronés publike apo
shtetérore nga njésité e geverisjes sé pérgjithshme;

¢) auditimin e pasqyrave financiare vjetore pér njésité e geverisjes sé pérgjithshme dhe dhénien e
opinionit pér to;

d) auditimin e sistemeve té auditimit té brendshém té sektorit publik;

dh) auditimin e pérdoruesve té fondeve publike té ofruara nga Bashkimi Europian ose organizata
té tjera ndérkombétare, me pérjashtim té rasteve kur éshté parashikuar ndryshe me ligj té vecanté;



e) auditimin e pérdorimit, administrimit té fondeve dhe pronés publike apo shtetérore, si dhe
mbrojtjen e interesave ekonomiké dhe financiaré té Shtetit né personat juridiké, né té cilét shteti
ka mé shumé se gjysmén e pjeséve ose té aksioneve, ose kur huat, kredité dhe detyrimet e tyre
garantohen nga shteti;

€) auditimin, me géllim mbrojtjen e interesave publiké, né veprimtarité apo sektorét e rregulluar
me kontrata koncesionare;

) auditimin e partive politike, enteve publike apo shogatave pér fondet gé u jané akorduar atyre
nga Buxheti i Shtetit;

g) auditimin e subjekteve té tjera, té pércaktuara né ligje té vecanta.

2. Kontrolli i Larté i Shtetit, ¢do vit, jep opinion pér raportin vjetor té zbatimit té buxhetit té
konsoliduar, i cili pérfshin edhe vlerésimin e béré, bazuar né nenin 15 té kétij ligji.

Neni 11
Auditimi financiar

Né auditimet financiare, Kontrolli i Larté i Shtetit duhet té pércaktojé nése rezultatet dhe gjendja
financiare e raportuar e subjektit gé auditohet, si dhe pérdorimi i burimeve jané paraqitur sakté
dhe né pérputhje me rregullat e raportimit financiar.

Neni 12
Auditimi i pérputhshmérisé
Né auditimet e pérputhshmérisé, Kontrolli i Larté i Shtetit duhet té pércaktojé:

a) nése té ardhurat dhe shpenzimet kané gené né pérputhje me ligjin e Buxhetit té Shtetit, me
aktet pérkatése ligjore e nénligjore dhe me parimet e ligjit pér menaxhimin financiar dhe
kontrollin;

b) nése jané zbatuar parimet e pérgjithshme té sistemit té menaxhimit financiar té sektorit publik
dhe té sjelljes sé zyrtaréve té sektorit publik.

Neni 13
Auditimi i performancés

1. Né auditimet e performancés, Kontrolli i Larté i Shtetit duhet té vlerésojé nése programet,
organizimi i punés dhe proceseve, veprimtarité dhe sistemet e menaxhimit té subjekteve té
sektorit publik operojné né pérputhje me parimet e ekonomicitetit, eficencés dhe efektivitetit.

2. Kontrolli i Larté i Shtetit éshté i autorizuar té kryejé auditimin e performancés né cdo moment
gé e konsideron té nevojshém.

3. Kontrolli i Larté i Shtetit publikon raportet e tij mbi auditimin e performancés.



Neni 14
Auditimi i teknologjisé sé informacionit

Né auditimet e 1T-sé, Kontrolli i Larté i Shtetit mbledh dhe vleréson provat, pér té pércaktuar
nése njé sistem kompjuterik mbron asetet, ruan integritetin e té dhénave, lejon gé synimet e
subjektit gé auditohet té arrinen né ményré efektive dhe pérdor burimet né ményré efigente.

Neni 15
Té drejtat dhe detyrat e KLSH-sé

Kontrolli i Larté i Shtetit, sipas rastit, né fillim, pérgjaté dhe/ose né pérfundim té veprimtarisé,
duhet:

a) té informojé drejtuesit e njésive té audituara apo institucioneve mé té larta pér shkeljet e akteve
normative, me pasojé déme materiale, dhe t’u reko-mandojé atyre korrigjimin / rregullimin /
ndry-shimin e akteve ligjore;

b) té informojé drejtuesit e njésive té audituara apo organet e kompetencés mbi parregullsité dhe
démet financiare gjaté administrimit té fondeve publike dhe t’u rekomandojé atyre gé ¢do shumé
e pérdorur né shkelje té ligjeve apo akteve nénligjore té kompensohet dhe té démshpérblehet né
ményrén dhe rrugét e pércaktuara nga ligji;

¢) t’u rekomandojé drejtuesve té njésive té audituara apo organeve té kompetencés té ndérmarrin,
né ményrén dhe rrugét e pércaktuara nga ligji, masa strukturore dhe organizative, duke pérfshiré
edhe nisjen e procedurave disiplinore apo administrative;

¢) t’u pércjellé organeve té posagcme té shqyrtimit administrativ, sipas fushave pérkatése té
kompetencés, gjetjet mbi shkeljet gé jané objekt shqyrtimi, sé bashku me dokumentet pérkatése té
auditimit;

d) t’i sigurohen nga subjektet e audituara kushtet, vendi i punés dhe mjetet e nevojshme logjistike
pér kryerjen e veprimtarisé audituese né rastet kur misionet e auditimit zhvillohen né mjediset e
tyre;

dh) té pyesé dhe té marré pérgjigje, me shkrim ose me gojé, nga subjektet e audituara ose
punonjésit e tyre, brenda 1 jave nga data e paraqgitjes sé njé kérkese paraprake;

e) né pérputhje me nenin 26 té kétij ligji, t’u kérkojé subjekteve té audituara gé t’i dorézojné
dokumentet zyrtare, shkresore apo elektronike, si dhe informacionin e kérkuar, né kushtet, afatet
dhe strukturén e vendosur prej tij;

€) né pérputhje me legjislacionin pér mbrojtjen e té dhénave personale, t’u kérkojé personave
juridiké, ku shteti disponon me shumé se 50 pér gind té aksioneve ose kur huat, kredité dhe

detyrimet e tyre garantohen nga shteti, té cilét posedojné dokumente shkresore apo elektronike gé
konsiderohen té nevojshme pér Kkryerjen e procesit té auditimit, gé t’i paragesin ato, sipas
kérkeseés, tek audituesit pérgjegjés;



f) t'u kérkojé autoriteteve publike, té cilat kané kompetenca né fushén e kontrollit financiar,
kontrollit fiskal, si dhe kontrollit apo mbikéqyrjes né fusha té tjera, gé t’i japin pérparési dhénies
nga ana e tyre té ndihmés né kryerjen e proceseve té auditimeve té vecanta té ndérmarra nga
Kontrolli i Larté i Shtetit, i cili né kéto raste u drejtohet atyre me njé kérkesé té vecanté.

g) té kérkojé nga Banka e Shqipérisé dhe bankat e nivelit té dyté t’i vihen né dispozicion, brenda
njé afati te arsyeshém, té dhénat né lidhje me llogarité e institucioneve té geverisjes gendrore,
organeve té pushtetit vendor, institucioneve té tjera gendrore dhe vendore, gé kryejné funksione
publike, institucioneve té pavarura, si dhe té shogérive tregtare apo té ¢do forme tjetér organizimi
shoqérish, pérfshiré ato financiare, ku kapitali shtetéror éshté mbi 50 pér qgind ose kur huat,
kredité dhe detyrimet e tyre garantohen nga shteti;

gj) t’u drejtohet organeve té ndjekjes penale né rastet kur ndjekja e métejshme e zbulimeve nga
auditimi éshté kompetencé e tyre;

h) t’i drejtohet gjykatés me padi;

i) t’i propozojé inspektimit financiar dhe njésive té auditimit t€ brendshém publik té kryejné
inspektime dhe auditime brenda kompetencave té tyre;

J) té vendosé njé afat kohor pér zbatimin e rekomandimeve dhe té informohet nga subjektet e
audituara ose institucionet mé té larta rreth programeve té tyre, pér té zbatuar rekomandimet e
béra sipas paragraféve té mésipérm, brenda 20 ditéve nga data e marrjes sé kérkeseés;

k) t'u drejtohet organeve mé té larta shtetérore té kompetencés né rast t&¢ moszbatimeve té
rekomandimeve té dhéna nga ana e Kontrollit té Larté té Shtetit;

I) t’i propozojé Komisionit Parlamentar pér Ekonominé dhe Financat ose ndonjé komisioni tjetér
pérkatés té Kuvendit gé té marrin né shqyrtim raporte té vecanta té auditimit.

Neni 16
Vlerésimi i sistemeve té kontrollit dhe auditimit té brendshém

1. Kontrolli i Larté i Shtetit, né ushtrim té kompetencave té tij, vleréson funksionimin e
pérgjithshém té sistemeve té kontrollit dhe auditimit t& brendshém né organet subjekte té
auditimit, duke dhéné, sipas rastit, opinionet dhe rekomandimet e duhura.

2. Né funksion té pérmbushjes sé detyrave té tij, dhe pa cenuar té drejtén pér té kryer veté
auditimet, Kontrolli i Larté i Shtetit mund té pérdoré gjetjet e auditimeve té kryera nga organe té
tjera audituese.

3. Kontrolli i Larté i Shtetit i merr né konsideraté kéto gjetje, vetém né rast se standardet e
pérdorura pér kéto auditime jané né pérputhje me standardet e veta dhe ato ndérkombétare té
auditimit.

Neni 17

Konsultimi dhe dhénia e opinioneve



1. Pér céshtje gé kané té béjné me hartimin e njé projektligji gé lidhet me funksionin,
veprimtaring, detyrat dhe kompetencat e Kontrollit té Larté té Shtetit, organet shtetérore
konsultohen paraprakisht me Kontrollin e Larté té Shtetit.

2. Kryetari i Kontrollit té Larté té Shtetit mund té ftohet té marré pjesé dhe té flasé né mbledhjet e
Késhillit té Ministrave, kur shqyrtohen c¢éshtje gé lidhen me funksionet dhe veprimtaringé e
Kontrollit té Larté té Shtetit.

3. Kontrolli i Larté i Shtetit jep opinionet e tij, si dhe bén propozime pér sa i pérket pérmirésimit
té legjislacionit né fushat brenda kompetencave té tij.

Neni 18
Revokimi dhe ndryshimi i akteve

Né rastet kur, gjaté ushtrimit té¢ veprimtarisé, Kontrolli i Larté i Shtetit véren mospérputhje té
akteve ligjore ose nénligjore me ligjet bazé apo me njéri-tjetrin, ai ka té drejté t’u rekomandojé
organeve kompetente ndryshimin, revokimin apo shfugizimin e tyre ose t’i drejtohet Gjykatés
Kushtetuese.

KREU I11

KRYETARI | KONTROLLIT TE LARTE TE SHTETIT

Neni 19

Zgjedhja dhe géndrimi né detyré

1. Kontrolli i Larté i Shtetit drejtohet dhe pérfagésohet nga Kryetari i Kontrollit té Larté té Shtetit.

2. Kryetari i Kontrollit té Larté té Shtetit zgjidhet nga Kuvendi, me propozim té Presidentit té
Republikés, pér njé mandat shtatévjecar, me té drejté rizgjedhje.

3. Paga e Kryetarit t¢ Kontrollit té Larté té Shtetit éshté e barabarté me até té Kryetarit té
Gjykatés sé Larté.

Neni 20
Kushtet pér t’u zgjedhur

Kryetar i Kontrollit té Larté té Shtetit duhet té zgjidhet shtetasi shqiptar, gé plotéson kushtet e
méposhtme:

a) ka arsim té larté né ekonomi, financé ose drejtési;
b) pérvojé profesionale né ¢céshtje financiare;

c) ka kualifikime té larta profesionale dhe pérvojé pune né profesion jo mé pak se 10 vjet;



¢) gézon integritet té larté moral dhe profesional;

d) nuk éshté dénuar mé paré pér kryerjen e njé krimi me vendim gjyqésor té formeés sé preré.
Neni 21

Papajtueshmérité e funksionit

1. Kryetari i Kontrollit té Larté té Shtetit, gjaté ushtrimit t& funksionit té tij, nuk mund té jeté
anétar i Kuvendit, anétar i Késhillit t¢ Ministrave, i zgjedhur né organet e pushtetit vendor, apo né
organet e ndonjé partie ose organizate politike.

Ai nuk mund té kryejé detyra me ose pa shpérblim né subjektet e tjera publike, private apo
jofitimprurése, me pérjashtim té mésimdhénies, botimeve dhe veprimtarive kulturore e sportive,
me kusht gé kéto aktivitete nuk démtojné dinjitetin e institucionit dhe nuk cenojné paanshmériné
dhe pavarésiné e tij.

2. Kryetari i Kontrollit té Larté té Shtetit fillon detyrén pasi bén betimin pérpara Kuvendit.

3. Formula e betimit éshté: “Betohem se do t’i géndroj kurdoheré besnik zbatimit té Kushtetutés
dhe ligjeve té tjera té vendit, mbrojtjes sé interesave té Shqipérisé dhe té drejtave e lirive
themelore té shtetasve, dhe do té pérmbush me nder, ndérgjegje dhe drejtési detyrat dhe
kompetencat e mia si Kryetar i Kontrollit té Larté té Shtetit”.

Neni 22
Imuniteti
1. Kryetari i Kontrollit té Larté té Shtetit ka imunitetin e gjyqtarit té Gjykatés sé Larté.

2. Kryetari i Kontrollit té Larté té Shtetit gézon imunitet pér mendimet e shprehura dhe vendimet
e marra né ushtrim té funksioneve teé tij.

3. Kryetari i Kontrollit t¢ Larté t& Shtetit nuk mund té arrestohet apo t’i higet liria né cfarédo
formé apo ndaj tij té ushtrohet kontroll personal ose i banesés, pa autorizimin e Gjykatés
Kushtetuese, pérvecgse nése kapet né kryerje e sipér ose menjéheré pas kryerjes sé njé krimi.

Né kété rast, Prokurori i Pérgjithshém vé menjéheré né dijeni Gjykatén Kushtetuese, e cila, né
gofté se nuk jep pélgimin brenda 24 oréve pér dérgimin né gjykaté, organi kompetent éshté i
detyruar ta lirojé até.

Neni 23

Mbarimi i mandatit dhe shkarkimi

1. Mandati i Kryetarit té KLSH-sé mbaron kur:

a) mbaron afati shtatévjecar i géndrimit né detyré;

b) dénohet nga gjykata me vendim té formés sé preré pér kryerjen e njé krimi;



¢) nuk paraqgitet né detyré pér shkage té paarsyeshme;

¢) jep doréhegjen;

d) deklarohet i paafté pér té vepruar me vendim gjykate té formés sé preré;
dh) mbush moshén e pensionit;

e) vdes.

2. Kryetari i Kontrollit t¢ Larté té Shtetit mund té shkarkohet nga Kuvendi, me propozim té
Presidentit t¢ Republikés, kur:

a) shkel Kushtetutén ose shkel réndé ligjin gjaté ushtrimit té funksioneve té tij;

b) cilésohet nga gjykata me vendim té formés sé preré si i paafté pér té kryer detyrat e tij;
) dénohet nga gjykata me vendim té formés sé preré pér kryerjen e njé krimi;

¢) kryen akte ose sjellje qé diskreditojné réndé pozitén dhe figurén e tij;

d) zbulohen raste té papajtueshmérisé sé funksionit té tij.

3. Né rast se vendi i kryetarit mbetet vakant, Presidenti, brenda 15 ditéve, i propozon Kuvendit
kandidaturén e re. Kuvendi zgjedh Kryetarin e KLSH-sé brenda 15 ditéve nga paragitja e
kandidaturés.

Neni 24
Vazhdimésia pas pérfundimit té¢ mandatit

1. Pas pérfundimit té mandatit té Kryetarit té Kontrollit té Larté té& Shtetit, sipas pércaktimit té
nenit 19 té kétij ligji, ky 1 fundit géndron né detyré deri né zgjedhjen e kryetarit té ri.

2. Kryetari i KLSH-sé rikthehet né detyrén e méparshme dhe, né pamundési, né njé detyré té
barasvlershme me té.

Neni 25

Pérgjegjésité

Kryetari i Kontrollit té Larté té Shtetit éshté pérgjegjés dhe vendos pér:

a) politikat dhe strategjité e Kontrollit té Larté té& Shtetit;

b) planin vjetor té auditimit dhe autorizimet pér kryerje té auditimit jashté planit fillestar;
¢) manualet dhe standardet e auditimit;

¢) marrjen e vendimeve pér raportet e auditimit, pér masat administrative dhe civile, gqé u
rekomandohen subjekteve pas pérfundimit té auditimit;



d) dérgimin e raporteve té auditimit né institucionet shtetérore etj.;

dh) materialet qé duhet té dérgohen né prokurori;

e) céshtjet, pér té cilat do t’i drejtohet gjykatés me padi;

é) strukturén, organikén dhe emértimin e funksioneve té Kontrollit té Larté té Shtetit;

) pér kompetencat dhe detyrat e njésive organizative;

g) strukturén e pagave dhe shpérblimeve té personelit, né pérputhje me kuadrin ligjor né fuqi;
gj) pér rregullat dhe udhézimet, té cilave duhet t’u pérmbahet personeli;

h) pér rregulloret e brendshme apo manualin pérkatés se si audituesit duhet té trajtojné rastet e
dyshimit pér mashtrim dhe korrupsion;

1) pér népunésin e autorizuar prej tij, i cili mund té pérfagésojé Kontrollin e Larté té Shtetit né
marrédhénie me té treté;

J) pércaktimin e orarit dhe ditéve té punés pér punonjésit e Kontrollit té Larté té Shtetit, dhe né
raste té vecanta, ndryshimin e tyre né pérputhje me Kodin e Punés;

K) pér céshtje té tjera té specifikuara me ligj.

KREU IV

E DREJTA E DISPONIMIT TE DOKUMENTEVE DHE INFORMACIONIT
Neni 26

Aksesi né dokumentet zyrtare

1. Kontrolli i Larté i Shtetit ka té drejté pér té pasur akses né té gjitha dokumentet zyrtare,
shkresore apo elektronike, né bazat elektronike té té dhénave si dhe né ¢do informacion apo
dokumentacion tjetér té subjekteve té audituara té parashikuar né kété ligj, g¢ mund té pérbéjé
sekret shtetéror apo konfidencial, dhe gé konsiderohen té nevojshme né funksion té ushtrimit té
kompetencave dhe detyrave té tij ligjore.

2. Té gjitha subjektet e audituara jané té detyruara t’i sigurojné Kontrollit té Larté té Shtetit akses
né dokumentet zyrtare sipas paragrafit t¢ mésipérm. Né rast té hasjes sé pengesave, veprimeve
apo mosveprimeve né kundérshtim me té drejtat e mésipérme, Kontrolli i Larté i Shtetit i
drejtohet, sipas rastit, organit mé té larté administrativ ose organeve té pushtetit gjygésor.

3. Kontrolli i Larté i Shtetit nuk mund t’u kérkojé dokumente apo informacione dhe as té shkojé
fizikisht te subjekte, té cilat nuk jané subjekte té audituara né kuptim té neneve 3 dhe 10 té kétij
ligji. Kontrolli i Larté i Shtetit nuk mund té ndérhyjé né vetédeklarimin e subjekteve tatimore, por
jep rekomandime pér sa i pérket vlerésimit dhe rivlerésimit té tyre.



Neni 27
Ruajtja e konfidencialitetit dhe e sekretit shtetéror

1. Né rast se Kontrolli i Larté i Shtetit, gjaté kryerjes sé veprimtarisé sé tij, pérballet me
dokumentet zyrtare, shkresore apo elektronike dhe ¢do informacion tjetér gé pérbén sekret
shtetéror, sipas pércaktimeve té legjislacionit pér informacionin e klasifikuar sekret shtetéror,

Kontrolli i Larté i Shtetit duhet té ruajé konfidencialitetin. Né kéto raste KLSH-ja vé né dijeni
autoritetet e interesuara kompetente.

2. Kontrolli i Larté i Shtetit éshté i detyruar té ruajé konfidencialitetin e informacioneve té
siguruara pér shkak té detyrés, té cilat mbrohen nga legjislacioni pér mbrojtjen e té dhénave
personale.

Neni 28
Auditimi i veprimtarive “sekret shtetéror”

1. Veprimtarité qé pérbéjné sekret shtetéror, bazuar né dispozitat pérkatése ligjore, duhet té
auditohen nga auditues té autorizuar nga Kryetari i Kontrollit té Larté té Shtetit, té cilét duhet té
kené certifikatén e sigurisé, té léshuar nga institucioni pérkatés.

2. Raportimi i kétyre auditimeve béhet né Komisionin pér Siguriné Kombétare dhe/ose né
Komisionin pér Ekonominé dhe Financat té Kuvendit.

KREU V

RAPORTIMI | AUDITIMIT

Neni 29

Komente dhe shpjegime mbi projekt-raportin

1. Pérpara nxjerrjes sé raportit pérfundimtar té auditimit, subjektit té audituar duhet t’i krijohet
gjithnjé mundésia pér té komentuar mbi projekt-raportin.

2. Komentet dhe shpjegimet e béra i dérgohen Kontrollit té Larté té Shtetit brenda 1 muaji nga
data e marrjes sé projekt-raportit. Kéto komente dhe géndrimi i audituesve ndaj tyre duhet té
pasqyrohen né raportin pérfundimtar.

Neni 30
Rekomandimet e KLSH-sé dhe ecuria e zbatimit

1. Né raportet e tij, Kontrolli i Larté i Shtetit jep rekomandime né pérputhje me nenin 15 té kétij
ligji.



2. Subjekti i audituar, brenda 6 muajve nga data e njoftimit té raportit t& auditimit, i raporton
Kontrollit té Larté té Shtetit mbi ecuriné e zbatimit té rekomandimeve té dhéna.

Neni 31

Raportimi né Kuvend

1. Kontrolli i Larté i Shtetit i paraget Kuvendit:
a) raport pér zbatimin e Buxhetit té Shtetit;

b) mendim pér raportin e Késhillit t&¢ Ministrave pér shpenzimet e vitit té kaluar financiar para se
té miratohet nga Kuvendi;

¢) informacion pér rezultatet e auditimeve sa heré gé kérkohet nga Kuvendi;

¢) raporte pérfundimtare té auditimit kur cmohet e nevojshme nga Kryetari i Kontrollit té larté té
Shtetit apo kur kérkohen nga Kuvendi.

2. Kryetari i Kontrollit té Larté té Shtetit mund t’i kérkojé Kuvendit, Komisionit pér Ekonominé
dhe Financat, apo ndonjé komisioni tjetér t¢ Kuvendit, qé té dégjohet dhe té raportojé, pér ¢éshtje
gé ai i gmon si té réndésishme né funksion té veprimtarisé sé tij.

3. Kontrolli i Larté i Shtetit paraget né Kuvend njé raport vjetor mbi aktivitetet e tij brenda
tremujorit té paré té vitit pasardhés.

Neni 32
Paraqitja e raporteve té auditimit

1. Kontrolli 1 Larté i Shtetit ia paraget raportet pérkatése té auditimit subjektit té audituar, duke
pérfshiré edhe rastet kur ato i paragiten Kuvendit.

2. Kryetari vendos nése éshté e nevojshme t’i paragiten kéto raporte edhe Presidentit té
Republikés, Kryeministrit, Kryetarit t¢ Kuvendit, kryetaréve té grupeve parlamentare apo
Ministrit té Financave.

3. Kontrolli i Larté i Shtetit duhet t’i paragesé Késhillit t¢ Ministrave, autoriteteve té tjera
shtetérore, organizatave jofitimprurése, me té cilat KLSH-ja ka marréveshje bashké&punimi,
publikut dhe paléve té tjera té interesuara, kur ai e gjykon té nevojshme dhe né interes té shtetit
dhe té publikut, raporte, studime dhe materiale té tjera gé kané té béjné me Késhillin e
Ministrave, ministrité dhe institucione té tjera gendrore.

Neni 33
Buletini dhe botimet

1. Né funksion té detyrave té tij informuese dhe géllimit pér shkémbimin e pérvojés, Kontrolli i
Larté i Shtetit boton rregullisht njé buletin, i cili duhet té pérmbajé né ményré té vecanté:



a) raportet pérfundimtare dhe vjetore té auditimit;
b) konkluzionet dhe rekomandimet e auditimeve me réndési té vecantg;

c) llogarité vjetore té Kontrollit té Larté té Shtetit, duke pérfshiré edhe opinionin e audituesve pér
to.

2. Kontrolli i Larté i Shtetit, né varési té géllimit dhe detyrave té mésipérme, si dhe né
bashképunim me institucionet e tjera shtetérore, universitare dhe té shoqérisé civile, mund té
angazhohet né organizimin e analizave té hapura vjetore té punés, konferencave shkencore né
fushén e auditimit publik dhe menaxhimit financiar. Kontrolli i Larté i Shtetit mund té
angazhohet né botimin e revistave shkencore dhe profesionale, pérkthime, botime, shpérndarje té
publikimeve té organizatave ndérkombétare té auditimit (t€ jashtém), té institucioneve té tjera
homologe gé konsiderohen me interes.

Neni 34
Transparenca dhe informimi i publikut

Kontrolli i Larté i Shtetit, né respekt té detyrimit té tij ligjor pér informimin e publikut, siguron
natyrén publike té punés sé tij népérmjet:

a) publikimit té raporteve té paragitura nga KLSH-ja né Kuvendin e Shqipérisé;
b) publikimit té raporteve té auditimit né ményré elektronike;
c) konferencave pér shtyp dhe metodave té tjera té informimit né media;

¢) publikimit té njoftimeve pér shtyp dhe ¢do informacioni tjetér gé pércaktohet nga Kryetari i
KLSH-sg;

me pérjashtim té informacioneve dhe materialeve, té cilat pérbéjné sekret shtetéror, tregtar apo
konsiderohen si konfidenciale, si¢ parashikohet dhe né nenet 27 dhe 28 té kétij ligji.

KREU VI

ORGANIZIMI, STRUKTURA DHE STATUSI | PUNONJESVE
Neni 35

Organizimi strukturor

1. Organizimi, kompetencat, detyrat dhe zhvillimi i veprimtarisé sé Kontrollit té Larté té Shtetit
béhen né pérputhje me kété ligj dhe me rregulloren e miratuar nga Kryetari i Kontrollit té Larté té
Shtetit.

2. Kontrolli i Larté i Shtetit, né funksion té géllimeve té veprimtarisé sé tij audituese, ka té drejtén
e ngritjes sé strukturave né nivel vendor.



Neni 36
Papajtueshmérité né funksionet audituese

1. Punonjésit gé ushtrojné funksione audituese té Kontrollit té Larté té Shtetit nuk lejohet té
marrin njé mandat politik dhe as té jené anétaré aktivé té ndonjé organizate apo partie politike, si
dhe nuk duhet té marrin pjesé né veprimtari politike ose me karakter tregtar. Pérjashtohen nga
kufizimi mésimdhénia, botimet dhe veprimtarité kulturore apo sportive, me kusht gé kéto
aktivitete té mos démtojné dinjitetin e institucionit dhe té mos cenojné paanshmériné dhe
pavarésing e tij.

2. Kryetari i Kontrollit té Larté té Shtetit nxjerr rregulla né lidhje me rastet e papajtueshmérive
me funksionet audituese.

3. Né rast se konstatohen papajtueshméri né kryerjen e detyrés me pozicionin pérkatés té punés
né Kontrollin e Larté té Shtetit, ndaj punonjésit fillon procedimi disiplinor.

Neni 37
Statusi i punonjésve dhe rregullat etike

1. Administrimi i shérbimit civil né Kontrollin e Larté té Shtetit, rekrutimi, ngritja né detyrg,
lévizja paralele, vlerésimi, transferimi, lirimi pezullimi, si dhe masat e tjera disiplinore, pér
punonjésit e kétij institucioni, béhen né pérputhje me legjislacionin e shérbimit civil.

2. Punonjésit e Kontrollit té Larté té Shtetit duhet té ushtrojné detyrat e tyre né ményré
profesionale dhe né pérputhje pércaktimet e béra né kété ligj, legjislacionin mbi shérbimin civil,
rregulloren e brendshme té institucionit, standardet e auditimit dhe Kodin e Etikés.

Neni 38
Realizimi i funksioneve audituese dhe mbéshtetése

1. Kontrolli i Larté i Shtetit realizon funksionet e tij népérmjet ushtrimit té detyrave té auditimit.
Né veprimtariné e tyre audituesit mbéshteten nga népunésit dhe punonjésit e tjeré té shérbimeve
mbéshtetése.

2. Audituesit dhe népunésit e tjeré té Kontrollit té Larté té Shtetit jané népunés civilé.
Marrédhéniet

e punés té punonjésve té tjeré mbéshtetés rregullohen nga Kodi i Punés.
Neni 39
Trajnimet profesionale

1. Punonjésit e Kontrollit té Larté té Shtetit gézojné té drejtén pér t’u trajnuar profesionalisht,
sipas planifikimeve té béra nga institucioni, né pérputhje me nevojat e evidentuara.

2. Kontrolli i Larté i Shtetit siguron njé proces sistematik dhe té planifikuar té trajnimit, zhvillimit



profesional dhe certifikimit, i cili pérfshin shtimin dhe pérditésimin e njohurive dhe aftésive té
nevojshme pér kryerjen me efektivitet té detyrave té auditimit, né bashképunim me ASPA-n, me
institucione té tjera té larta té auditimit apo me organizata profesionale, vendase apo
ndérkombétare.

Neni 40
Ekspertét e pérkohshém té jashtém

1. Né funksion té ushtrimit té veprimtarisé sé institucionit dhe né varési té nevojave, Kryetari i
Kontrollit té Larté té Shtetit mund té kontraktojé pérkohésisht eksperté té jashtém, vendas ose té
huaj.

2. Ekspertét e pérkohshém té jashtém jané té detyruar té ruajné konfidencialitetin e té dhénave gé
sigurojné gjaté ekspertimit, né pérputhje me legjislacionin pér mbrojtjen e té dhénave personale
dhe pér informacionin e klasifikuar sekret shtetéror. Ata duhet té respektojné Kodin e Etikés dhe
rregulloren e brendshme té Kontrollit té Larté té Shtetit.

3. Shpenzimet e ekspertéve pérballohen nga buxheti i Kontrollit té Larté té Shtetit.

4. Kryetari i Kontrollit t¢ Larté té Shtetit miraton me vendim paraprakisht rregullat pér
pérzgjedhjen dhe ményrén e pagesés sé tyre. Vendimi publikohet né Fletoren Zyrtare.

Neni 41
Parimet e detyrés sé audituesve shtetéroré dhe ekspertéve té jashtém

1. Né ushtrimin e detyrés sé tyre, audituesit shtetéroré dhe ekspertét e jashtém, té kontraktuar nga
Kontrolli 1 Larté i Shtetit, duhet té jené té pavarur dhe nuk duhet t’i nénshtrohen asnjé kufizimi
apo presioni né lidhje me opinionet e tyre.

2. Marrédhénia profesionale ndérmjet tyre dhe subjekteve té audituara duhet té bazohet né
ndershméring, integritetin, korrektésing, konfidencialitetin dhe pavarésiné nga subjekti i audituar,
né pérputhje me legjislacionin pér parandalimin e konfliktit té interesave né ushtrimin e
funksioneve publike.

3. Gjaté kryerjes sé detyrave dhe kompetencave té tyre, audituesit shtetéroré dhe ekspertét e
jashtém nuk duhet té kérkojné e as té pranojné, drejtpérdrejt ose térthorazi, pér vete ose pér
personat e tjeré, dhurata apo pérfitime té tjera.

4. Pérgjegjésia disiplinore e audituesve shtetéroré rregullohet nga legjislacioni mbi shérbimin
civil, Kodi i Etikés dhe rregullorja e brendshme e Kontrollit té Larté té Shtetit.



KREU VII

DISPOZITA TE FUNDIT

Neni 42

Miratimi i rregulloreve, manualeve, udhézimeve dhe Kodit té Etikés

Kryetari i Kontrollit té Larté té Shtetit ngarkohet gé, brenda 3 muajve nga botimi né Fletoren
Zyrtare té kétij ligji, té miratojé rregulloret, manualet, vendimet, udhézimet dhe Kodin e Etikés,
sipas neneve 25, 37 dhe 40 té kétij ligji.

Neni 43
Shfuqizime

Ligji nr. 8270, daté 23.12.1997 “Pér Kontrollin e Larté té Shtetit”, i ndryshuar, si dhe ¢do
dispozité tjetér, gé bie né kundérshtim me kété ligj, shfugizohen.

Neni 44

Hyrja né fuqi

Ky ligj hyn né fugi mé 1 janar 2015.
KRYETARI

Ilir Meta

Miratuar né datén 27.11.2014



